
ᐅᐃᒪᓇᕐᓯᔪᖃᕐᐸᑦ ᐊᐅᓪᓚᐅᔭᐅᓂᖅ: 

ᐱᐊᕃᑦ ᒪᓕᑦᑕᐅᒍᓐᓇᑐᑦ ᐊᖓᔪᕐᖄᒥᓄᑦ ᐅᕝᕙᓗᓐᓃᑦ ᐱᖁᔭᑎᒍᑦ ᑲᒪᒋᔨᒥᓄᑦ 
ᖃᖓᑦᑕᔫᒥ ᑎᒻᒥᔫᒥ 

 
 
ᑰᑦᔪᐊᖅ, ᔫᓂ 29, 2018 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᓕᐊᓱᒃᑯᑦ ᖃᐅᔨᑦᑎᓯᒋᐊᒥᒃ ᔫᓂ 
29, 2018ᒥ, ᐱᐊᕃᑦ ᐅᐃᒪᓇᕐᑐᑯᑦ ᐊᐅᓪᓚᐅᔭᐅᔪᑦ ᖃᖓᑦᑕᔫᒃᑯᑦ ᑎᒻᒥᔫᒃᑯᑦ ᖃᓪᓗᓈᑦ ᓄᓇᖓᓄᑦ ᑯᐯᒃ 
ᓄᓇᖁᑎᖓᓂ ᒪᓕᑦᑕᐅᒍᓐᓇᓛᓕᕆᐊᖏᓐᓂᑦ ᐊᖓᔪᕐᖄᒥᓐᓄ ᖃᖓᑦᑕᔫᒥ ᑎᒻᒥᔫᒥ. 
 
ᐃᕐᙯᑎᑦᓯᒋᐊᕈᑎᒋᓗᒍ, ᓄᓇᕕᒻᒥ, 14ᓂᑦ ᓄᓇᓕᖏᓐᓂᑦ ᐅᐸᑦᑕᐅᒍᓐᓇᑐᑦ ᖃᖓᑦᑕᔫᑎᒍᑦ ᑎᒻᒥᔫᑎᒍᑦ 
ᑭᓯᐊᓂ, ᖃᖓᑦᑕᔫᖅ ᑎᒻᒥᔫᖅ ᐅᐃᒪᓇᕐᑐᓯᐅᑎᒃ ᐅᐃᒪᓇᕐᓯᓯᒪᔪᓄᑦ ᐊᕐᖁᑎᑦᓴᑐᕗᖅ ᐊᑦᑕᓀᑦᑐᒥᒋᐊᖃᕐᓂᒧᑦ, 
ᐃᓚᐅᑎᓪᓗᒋᑦ ᐱᐊᕃᑦ ᑲᒃᑲᓛᑦ, ᐱᒍᑦᔭᐅᒍᓐᓇᕆᐊᖃᕐᓱᑎᓗ ᐊᑐᕐᑏᑦ. ᒫᓐᓇᒧᑦ, ᐊᐅᓪᓚᐅᔭᐅᒋᐊᓖᑦ 
ᐋᓐᓂᐊᕖᓐᓂᒃ ᑰᑦᔪᐊᒥ ᐳᕕᕐᓂᑐᒥᓗ ᒪᓕᑦᑕᐅᑎᑦᓯᓲᖑᕗᑦ ᐊᖓᔪᕐᖄᒋᔭᐅᔪᒥᒃ ᐅᕝᕙᓗᓐᓃᑦ ᐱᖁᔭᑎᒍᑦ 
ᑲᒪᒋᔨᒋᔭᐅᔪᒥᒃ, ᐃᓚᐅᑎᑕᐅᖕᖏᑑᑎᓪᓗᒍ ᐅᐃᒪᓇᕐᓯᔪᖃᕐᐸᑦ ᐊᐅᓪᓚᐅᔨᓃᑦ ᐊᑦᔨᒌᖕᖏᑐᑎᒍᑦ 
ᐱᒍᑦᔭᐅᒋᐊᓖᑦ ᐊᑦᔨᒌᖕᖏᑐᓄᑦ ᐋᓐᓂᐊᕕᓐᓄᑦ ᒪᓐᑐᕆᐊᓪᒧᕐᑐᑦ, ᐊᐅᓪᓚᐅᔭᐅᓱᖑᑦᓱᑎᒃ EVAQ ᖃᖓᑦᑕᔫᖅ 
ᑎᒻᒥᔫᖅ ᐋᓐᓂᐊᔪᕐᑕᐅᑎᒧᑦ. 
 
"ᑖᓐᓇ ᑐᓴᕈᒥᓇᕐᑐᓯᐊᕌᓗᒃ ᓄᓇᓕᓐᓄᑦ ᖃᓄᐃᖕᖏᓯᐊᕐᓂᖏᓐᓄᓗ ᓄᓇᕕᒻᒥᐅᑦ ᐱᐊᕋᖏᓐᓄᑦ," ᐅᖃᕐᑐᕕᓂᖅ 
ᒥᓂ ᑯᕃ, ᑲᒪᔨᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᒃ ᓄᐃᑕᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ 
ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᖓᓴᓂᒃ 55 ᐃᑰᑕᖓᑕ ᖁᓛᓂ 
ᐱᒍᑦᔨᓗᑎᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐃᓄᖁᑎᖏᓐᓄᑦ 14ᓂᑦ ᓄᓇᓕᓐᓂᑐᓂᑦ. 

ᐱᓯᓚᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

